
MINTAQADA KICHIK BIZNES 
VA XUSUSIY TADBIRKORLIKNI 

RIVOJLANTIRISH 
IMKONIYATLARI 

Abubakirova Xonzoda 
TDIU, “Iqtisodiyot” fakulteti I-77 gurux talabasi 

Ilmiy rahbar:
F.U.Umarov

TDIU, “Mintaqaviy iqtisodiyot” kafedrasi dosenti

Annotatsiya: Ushbu maqolada mintaqaviy darajada kichik biznes va xususiy tadbirkorlikni rivojlantirish hamda qo‘llab-
quvvatlashning asosiy yo‘nalishlari tahlil qilingan. Unda tadbirkorlik faoliyatining iqtisodiy o‘sishdagi roli, zamonaviy 
yondashuvlar, soliq imtiyozlari, kreditlash siyosati, infratuzilmani yaxshilash va biznes muhiti erkinligini oshirish kabi 
omillar ko‘rib chiqilgan. Shuningdek, xorijiy tajribalar asosida tavsiyalar berilgan. Maqola hududiy rivojlanishda kichik 
biznesning ijtimoiyiqtisodiy ahamiyatini oshirishga xizmat qiladi. 

Kalit soʻzlar: Kichik biznes, xususiy tadbirkorlik, mintaqaviy rivojlanish, davlat qo‘llab-quvvatlashi, kreditlash, soliq 
imtiyozlari, biznes muhit. 
Abstract: This article analyzes the key areas of development and support for small businesses and private entrepreneurship 
at the regional level. It examines factors such as the role of entrepreneurship in economic growth, modern approaches, 
tax incentives, credit policy, infrastructure improvements, and enhancing the business environment. Recommendations 
based on international experience are provided. The article aims to enhance the socioeconomic significance of small 
businesses in regional development.

Key words: Small business, private entrepreneurship, regional development, government support, lending, tax incentives, 
business environment.
Аннотация: В статье анализируются основные направления развития и поддержки малого бизнеса и частного 
предпринимательства на региональном уровне. Рассматриваются такие факторы, как роль предпринимательской 
деятельности в экономическом росте, современные подходы, налоговое стимулирование, кредитная политика, 
совершенствование инфраструктуры и повышение свободы деловой среды. Даны рекомендации, основанные на 
зарубежном опыте. Статья направлена на повышение социально-экономической значимости малого бизнеса в 
региональном развитии.

Ключевые слова: Малый бизнес, частное предпринимательство, региональное развитие, государственная 
поддержка, кредитование, налоговое стимулирование, деловая среда.

K I R I S H
Hozirgi globallashuv va jahon iqtisodiyotiga integratsiyalashuv jarayonida mamlakatimizda faol tadbirkorlikni 

rivojlantirish, kichik biznesni zamonaviy yondashuvlar asosida shakllantirish va ilg‘or texnologiyalar hamda 
boshqaruv uslublarini joriy etish bo‘yicha keng ko‘lamli islohotlar olib borilmoqda. Ushbu sa’yharakatlar 
natijasida kichik biznes va xususiy tadbirkorlik subyektlari uchun qulay iqtisodiy va huquqiy muhit yaratilmoqda, 

bu esa o‘z navbatida ularning barqaror rivojlanishiga, samaradorligining oshishiga va xalqaro me’yorlarga mos 
faoliyat yuritishiga xizmat qilmoqda.

Ma’lumki, mamlakatimizda barqaror iqtisodiy о‘sish, aholi turmush farovonligi va aholi daromadlarini 
oshirish, ijobiy tо‘lov balansini ta’minlash, mamlakat eksport salohiyatini oshirish hamda import о‘rnini 
bosuvchimahsulotlar ishlab chiqarishda kichik biznes va xususiy tadbirkorlikning о‘rni tobora ortib bormoqda. 
Bu borada bir qator ijobiy chora-tadbirlar amalga oshirildi. Xususan, ishlab chiqarish kuchlarini rivojlantirish 
va joylashtirish bо‘yicha respublika va hududiy maqsadli dasturlari (kichik  biznes  va xususiy tadbirkorlikni 
rivojlantirish, qishloq joylarida bandlik, energetika mustaqilligini ta’minlash va boshqalar) ishlab chiqildi va 
amalga oshirildi [2].

Kichik biznes va xususiy tadbirkorlik bozor muhitigatez moslasha olishi, bandlikni ta’minlash, daromadlarni 
shakllantirish va shu orqali aholi daromadlari tengsizligini yumshatish hamda о‘rta mulkdorlar qatlamini 
qaror toptirishda turli afzalliklarga ega. Hamda mulkdor yoki tadbirkorlarning xususiy shaxsiymulkni rо‘yobga 
chiqarishda xо‘jalik yuritishning eng samarali shakli bо‘lib hisoblanadi. 

Ayniqsa, bugungi kunga kelib, kichik biznes va xususiy tadbirkorlik sohasiga rivojlanishning yangi bosqichi 
xos bо‘lmoqda. 2022-2026 yillarga mо‘ljallangan yangi О‘zbekistonning taraqqiyot strategiyasini amalga oshirish, 
shuningdek, inklyuziv va barqaroriqtisodiy о‘sishga erishish orqali kambag‘allikni ikki barobarga qisqartirish, 
iqtisodiyotda raqobatni ta’minlash, tadbirkorlik subyektlariga teng sharoitlar yaratish, bozor munosabatlariga 
tо‘laqonli о‘tishni jadallashtirish, milliy iqtisodiyotning raqobatbardoshligini oshirish, xususiy investitsiyalar 
hajmini keskin oshirish hamda biznes doiralarning ishonchini yanada mustahkamlash maqsadida О‘zbekiston 
Respublikasi Prezidentining 2022 yil 8 aprelda PF-101-sonli “Tadbirkorlik muhitini yaxshilash va xususiy sektorni 
rivojlantirish orqali barqaror iqtisodiy о‘sish uchun shart-sharoitlar yaratish borasidagi navbatdagi islohotlar 
tо‘g‘risida”gi Farmoni qabul qilindi [26].

Mazkur islohotlar davlat siyosati doirasida tadbirkorlik faoliyatining erkinligini ta’minlashga qaratilgan. Shu 
bois, tadbirkorlik faoliyatining erkinligi, xususiy mulk dahlsizligini amalda ta’minlash davlat siyosatining ustuvor 
yо‘nalish bо‘lib qoladi. Rivojlangan mamlakatlar tajribasidan ham ma’lumki, turli mulk shakllariga asoslangan 
kichik biznes va xususiy tadbirkorlik subyektlarining taraqqiyotida davlatning qо‘llab-quvvatlashi tizimi yuqori 
bо‘lib, ularning faoliyati xususiy mulkchilik shaklida amalga oshiriladi.

Ana shulardan kelib chiqib, respublikamizda ham kichik biznes va xususiy tadbirkorlik rivojlanishini 
rag‘batlantirishga qaratilgan institusional va tarkibiy islohotlarni davom ettirish ustuvor yо‘nalish sifatida qaraladi. 
Respublikamizda iqtisodiy о‘sishni ta’minlash, yangi ish о‘rinlarini tashkil etish, bandlik muammosini hal etish, 
aholining daromadlari va farovonligini oshirishda tobora muhim о‘rin tutayotgan kichik biznes va xususiy 
tadbirkorlikni jadal rivojlantirish, ularni rag‘batlantirish va qо‘llab-quvvatlashga alohida e’tibor qaratilmoqda [3].

Mamlakatimizda qisqa davrda to‘plangan tajribalarimiz kichik biznes barqaror iqtisodiy o‘sishning muhim 
omili ekanligini isbotladi. Ayniqsa, mamlakat iqtisodiyotida chuqur tarkibiy o‘zgartirishlar va diversifikatsiya 
sharoitida milliy iqtisodiyotimizni barqaror rivojlanishi, uning raqobatbardoshligini oshishi hamda yuqori 
makroiqtisodiy ko‘rsatkichlarga erishishimizda kichik biznes muhim omil bo‘lib xizmat qilmoqda.

2022-2026-yillarga mo‘ljallangan Yangi O‘zbekistonning taraqqiyot strategiyasining 29-maqsadiga ko‘ra, 
tadbirkorlik faoliyatini tashkil qilish va doimiy daromad manbalarini shakllantirish uchun sharoitlar yaratish, 
xususiy sektorning Yalpi ichki mahsulotdagi ulushini 80 foizga va eksportdagi ulushini 60 foizga yetkazish 
belgilangan. Muhim vazifalar sifatida hududlarda 200 ta yangi sanoat zonalarini tashkil etish va biznes-
inkubatorlar tizimini rivojlantirish, sharoiti og‘ir bo‘lgan tumanlarda tadbirkorlikni rivojlantirish uchun yanada qulay 
shart-sharoitlar yaratish, hududlarda tadbirkorlikni qo‘llab-quvvatlash, ishsizlik va kambag‘allikni qisqartirish 
bo‘yicha mavjud tuzilmalar faoliyatini takomillashtirish, iqtisodiyotda davlat ishtirokini qisqartirish va xususiy 
sektorga keng yo‘l ochish, iqtisodiy munosabatlarda erkin bozor tamoyillarini joriy etishni kengaytirish kabilar 
alohida belgilab qo‘yilgan [6]. 

Mamlakatimiz hududlarida kambag‘allikni qisqartirish va aholi bandligini oshirish, o‘zini-o‘zi band qilishda 
kichik biznes va xususiy tadbirkorlikni yanada rivojlantirish muhim ahamiyatga ega.

M A V Z U  O I D  A D A B I Y O T L A R  T A H L I L I
Ushbu mavzuga doir masalalar bir qator xorijlik iqtisodchilar tomonidan o‘rganilgan. Xususan, A.Smit [9], 

Yo.Shumpeter [10], J.M.Keyns [11], P.Xizrich, М.Piters, F.Kotler [12], P.А.Samuelson [14], V.D.Nordxaus kabi 
taniqli iqtisodchilarning bu sohada bir qator nazariy asarlari yaratilgan. Kichik biznes va xususiy tadbirkorlikni 
davlat tomonidan tartibga solish masalalari bo‘yicha rossiyalik iqtisodchilarning ham bir qator ilmiy asarlari 
mavjud Ularni orasida N.Е.Simionova [15], А.О.Blinov [16] va boshqalarni nomlarinikeltirish mumkin.

O‘zbekistonda kichik biznes va xususiy tadbirkorlikning umumiy jihatlarini shakllantirish va rivojlantirish 
bo‘yicha, S.S.Gʻulomov [21], Yo.A.Abdullayev [22], Sh.J.Ergashxodjayeva [23], А.N.Samadov, А.А.Xadjimuratov 
[24] kabilarning ishlarini qayd etish mumkin.Kichik biznes va xususiy tadbirkorlikni davlat tomonidan tartibga 

solish masalalari U.V.Gʻofurov, Sh.I.Mustafaqulov, O.A.Aripov, T.A.Mamajanova, F.U.Umarov va boshqalarning 
ilmiy ishlarida o‘rganilib, tadqiq qilingan19.

Biroq, kichik biznes va xususiy tadbirkorlikni davlat tomonidan tartibga solishning aynan hozirgidavr bilan 
bog‘liq muammolari hali yetarlicha o‘rganilmagan. 

T A D Q I Q O T  M E T O D O L O G I YA S I
Maqolada abstrakt-mantiqiy tahlil, analiz va sintez, iqtisodiy tahlil, induksiya va deduksiya, kuzatish, tizimli 

yondashuv, sabab va oqibat, zamon va makon, qiyoslash, korrelyatsiya va regressiya, sinergetik tahlil, kabi 
usullardan foydalanilgan.

T A D Q I Q O T  N A T I J A L A R I
Bugungi kunda respublikamizda, ya’ni mintaqalarda tadbirkorlik subyektlarining huquq va qonuniy 

manfaatlarini himoya qilish bо‘yicha maxsus ta’sirchan tizimning yaratilishi  ushbu  faoliyat  bilan  keng 
shug‘ullanish uchun zarur shart-sharoitlarni belgilaydi. Avvalo, davlat tomonidan  tadbirkorlik  subyektlarining 
huquq hamda qonuniy manfaatlarini muhofaza etish sharoitlari kuchaytirilmoqda va ularning faoliyatiga 
davlat organlarining asossizaralashuvining oldini olish ta’minlanmoqda. Hamda xususiy mulkning dahlsizligi 
ta’minlanib, huquqiy mexanizmlari yanada mustahkamlanmoqda va tadbirkorlik subyektlari huquqlarining 
ustuvorligi prinsipini ta’minlash choralari kо‘rilmoqda. 

Shular qatorida sо‘nggi yillarda xususiy mulk mavqeinioshirish va uni himoya qilish, ishbilarmonlik muhiti 
va biznes yuritish sharoitlarini yanada yaxshilashga qaratilgan О‘zbekiston Respublikasining 25 ta qonunlari 
qabul qilinib, sohaga oididoraviy normativ-huquqiy baza ham qayta kо‘rib chiqildi.Shuni ta’kidlash kerakki, 
О‘zbekiston Respublikasi konstitusiyasida muhrlab qо‘yilgan “Har bir shaxs mulkdor bо‘lishga haqli” hamda 
“Xususiy mulk boshqa mulk shakllari kabi dahlsiz va davlat himoyasida” degan normalarni amalda rо‘yobga 
chiqarish  maqsadida  yangi  institut –О‘zbekiston Respublikasi Prezidenti huzurida Tadbirkorlik subyektlarining 
huquqlari va qonuniy manfaatlarini himoya qilish bо‘yicha vakil instituti ta’sis etildi [1].

Kichik biznes va xususiy tadbirkorlik faoliyati bilan shug‘ullanuvchilar uchun mavjud  imkoniyatlar  
kengaytirilmoqda. Xususan, О‘zbekiston Respublikasi Prezidentining 2017 yil 5 maydagi PF-5037-sonli 
“О‘zbekiston Respublikasi Prezidenti huzuridagi  tadbirkorlik  subyektlarining huquqlari va qonuniy manfaatlarini 
himoya qilish bо‘yicha vakili institutini ta’sis etish tо‘g‘risida”gi Farmoni qabul qilinib, u asosida tadbirkorlarni 
huquq va manfaatlari samarali himoya qilinmoqda. Farmonga asosan, tadbirkorlik subyektlarining  huquqlari  
va  qonuniy manfaatlarini himoya qilish bо‘yicha vakili institutining О‘zbekiston Respublikasi Prezidenti huzurida 
tashkil etilishi vakilning о‘z faoliyatini mustaqil hamda davlat organlari, ularning mansabdor shaxslariga tobe 
bо‘lmagan holda amalga oshirilishini kafolatlaydi. 

Hamda tadbirkorlik faoliyatini rivojlantirish, xо‘jalik subyeklari huquq hamda qonuniy manfaatlarini 
muhofaza etish  sohasida davlat siyosatini rо‘yobga chiqarishda qatnashish, tadbirkorlarning huquq va 
qonuniy manfaatlariga rioya qilinishi yuzasidan nazoratni amalga oshirish, tadbirkorlikning rivojlanishini 
yanada rag‘batlantirishga qaratilgan qonunchilikni takomillashtirish yuzasidan takliflar tayyorlash hamda 
boshqa vazifalarni amalga oshirish vakilning asosiy vazifalari va faoliyat yо‘nalishlari sifatida belgilangan. 
Respublikamizda kichik biznes va xususiy tadbirkorlikning  yirik  tarmoq  sifatida samarali rivojlanishi mavjud 
mintaqalarning iqtisodiy salohiyatiga bog‘liq bо‘lib, ushbu soha boshqa sohalarning keng taraqqiy qilishiga ham 
imkon bermoqda. Jumladan, bir necha yillar davomida Xorazm viloyati mintaqasi iqtisodiyotini rivojlantirishda 
kichik biznes va xususiy tadbirkorlikning salmog‘i ortgan.

 Xususan, ushbu soha orqali turli iqtisodiyot tarmoqlarida  iqtisodiy  faoliyat  tashkil etilgan. 2025- yilning 
1- oktabr holatiga ko‘ra, ishtirokchisi mavjud maxsus iqtisodiy zonalar soni 31 ta (keyingi o‘rinlarda – MIZ), 
kichik sanoat zonalari soni 417 ta (keyingi o‘rinlarda – KSZ), texnoparklar soni 32 ta hamda klasterlar soni 353 
ta (keyingi o‘rinlarda – klaster) bo‘lib, ularning tarkibidagi korxonalar soni MIZda 1 070 ta, KSZda 3 199 ta, 
texnoparklarda 3 381 ta va klasterlarda 383 taga yetdi (1-rasm) [27].

Sanoat mahsuloti ishlab chiqarish hajmi MIZ tarkibidagi korxonalarda 45 151,8 mlrd so‘mni, KSZ tarkibidagi 
korxonalarda 13 402,5 mlrd so‘mni, texnoparklar tarkibidagi korxonalarda 1 695,9 mlrd so‘mni va klasterlar 
tarkibidagi korxonalarda 23 918,4 mlrd so‘mni tashkil qildi. Eng yuqori sanoat mahsuloti ishlab chiqarish hajmi 
maxsus iqtisodiy zona tarkibidagi korxonalar hissasiga to‘g‘ri kelgan bo‘lib, 45 151,8 mlrd so‘mni tashkil etdi 
hamda o‘tgan yilning shu davriga nisbatan 42,7 % ga oshganligini ko‘rishimiz mumkin. O‘z kuchi bilan bajarilgan 
qurilish ishlari hajmi MIZ tarkibidagi korxonalarda 98,7 mlrd so‘mni, KSZ tarkibidagi korxonalarda 473,9 mlrd 
so‘mni, texnoparklar tarkibidagi korxonalarda 950,6 mlrd so‘mni hamda klasterlar tarkibidagi korxonalarda 16,3 
mlrd so‘mni tashkil qildi. O‘z kuchi bilan bajarilgan qurilish ishlarining eng yuqori hajmi texnoparklar tarkibidagi 
korxonalar hissasiga to‘g‘ri kelgan bo‘lib, 950,6 mlrd so‘mni tashkil etgan hamda o‘tgan yilning shu davriga 
nisbatan 2,0 borobarga oshgan.

1-rasm. MIZ, KSZ, texnopark va klasterlar ishtirokchilari soni.

Moliyalashtirishning barcha manbalari hisobidan asosiy kapitalga investitsiyalar hajmi MIZ tarkibidagi 
korxonalarda 12 176,3 mlrd so‘mni, KSZ tarkibidagi korxonalarda 990,9 mlrd so‘mni, texnoparklar tarkibidagi 
korxonalarda 567,8 mlrd so‘mni va klasterlar tarkibidagi korxonalarda 3 012,2 mlrd so‘mni tashkil etganligini 
ko‘rishimiz mumkin.

Statistika dasturiga muvofiq, Oʻzbekiston Respublikasi Milliy statistika qoʻmitasi tomonidan 2025- yil 
yanvar-sentabr oylari uchun Qoraqalpogʻiston Respublikasi, viloyatlar va Toshkent shahri boʻyicha yalpi hududiy 
mahsulot (YAHM)ni dastlabki baholash ishlari amalga oshirildi (1-jadval) [27].

1-jadval. YAIM (YAHM) hajmi va oʻsish surʼatlari

2025- yilning yanvar-sentabr oylarida respublika boʻyicha YAIMning shakllanishida Toshkent shahri 19,3 
% ulush bilan eng katta hissa qoʻshdi. Toshkent va Navoiy viloyatlari 9,7 % va 8,3 % koʻrsatkichlari bilan 
keyingi oʻrinlarni egallab turibdi. Respublika YAIMini shakllantirishda eng kam ulush Sirdaryo viloyati (1,9 %), 
Qoraqalpogʻiston Respublikasi (2,8 %) va Jizzax viloyatiga (2,9 %) toʻgʻri kelgan (2-rasm) [27].

2-rasm. 2025- yilning yanvar-sentabrida YAIMni shakllantirishda hududlarning ishtiroki.

2025- yilning yanvar-sentabr oylarida qishloq, oʻrmon va baliqchilik xoʻjaligining YAHM tarkibidagi ulushi 
boʻyicha eng yuqori koʻrsatkich Surxondaryo (37,8 %) va Jizzax (37,8 %) viloyatlarida, sanoatning eng yuqori 
ulushi Navoiy (74,5 %) va Toshkent (44,4 %) viloyatlarida, qurilishning eng yuqori 

3-rasm. 2025- yilning yanvar-sentabrida YAHMning tarmoqlar boʻyicha tarkibi, jamiga nisbatan % da

ulushi Toshkent shahri (11,4 %), Buxoro (9,9 %) va Surxondaryo (9,9 %) viloyatlarida, xizmatlar sohasining 
eng yuqori ulushi esa Toshkent shahri (62,3 %) va Qoraqalpogʻiston Respublikasida (51,5 %) kuzatildi (3-rasm) 
[27].

Bugungi kunda O‘zbekistonda xususiy tadbirkorlik va kichik biznes subyektlarining shakllanishi va 
rivojlanishi izchil davom etmoqda. Ushbu subyektlar ko‘pincha katta moliyaviy resurslarsiz, o‘z tashabbuslari 
asosida ish joylarini yaratishga, iste’mol bozorida vaqtinchalik yuzaga kelgan tovar tanqisligini kamaytirishga 
va hatto bartaraf etishga qodir bo‘lmoqda. Kichik korxonalar faoliyati aholining kundalik ehtiyojlarini qondirishga 
qaratilgan bo‘lib, ayniqsa maishiy xizmatlar ko‘rsatish hamda xalq iste’moli mollari ishlab chiqarish yo‘nalishlarida 
ularning roli yuksak baholanmoqda. 

Bundan tashqari, kichik biznes subyektlari zamonaviy texnologiyalarni joriy etishda va innovatsion 
yondashuvlarni amaliyotga tatbiq etishda ham muhim o‘rin utadi. Bu esa nafaqat iqtisodiyotni modernizatsiya 
qilishga, balki zamonaviy ishlab chiqarish madaniyatini shakllantirishga xizmat qilmoqda. Shu nuqtai nazardan 
qaralganda, kichik biznes va xususiy tadbirkorlik O‘zbekistonda barqaror iqtisodiy o‘sishning asosiy omillaridan 
biri hisoblanadi.

X U L O S A  V A  T A K L I F L A R 
Xulosa qilib aytganda, Hozirgi iqtisodiyotni modernizatsiya qilish sharoitida, ayniqsa aholining tabiiy 

o‘sishi va ijtimoiy ehtiyojlarining ortib borishi fonida, ishlab chiqarish sohasini kengaytirish hamda xizmat 
ko‘rsatish tarmoqlarini rivojlantirish muhim ahamiyat kasb etmoqda. Bunday sharoitda kichik biznes va 
xususiy tadbirkorlikni keng qo‘llab-quvvatlash, ularni har tomonlama rivojlantirish orqali aholining turli tovarlar 
va xizmatlarga bo‘lgan talabini qondirish mumkin. Ayniqsa, kichik tadbirkorlik subyektlarini moliyaviy jihatdan 
qo‘llab-quvvatlash, ularning barqaror faoliyat yuritishiga xizmat qiladi. Shu nuqtayi nazardan, bank-moliya tizimi 
faoliyatini yanada takomillashtirish, moliyalashtirish mexanizmlarini samarali yo‘lga qo‘yish va bu jarayonda 
tijorat banklarining ishtirokini kuchaytirish zarur hisoblanadi. 

Bu esa o‘z navbatida iqtisodiy barqarorlikka, tadbirkorlik muhitining yaxshilanishiga va yangi ish o‘rinlarining 
yaratilishiga ijobiy ta’sir ko‘rsatadi. Shu boisdan, kichik biznes subyektlarini moliyalashtirishda banklarning roli va 
ahamiyatini oshirish bo‘yicha ilmiy-nazariy asoslarni ishlab chiqish, moliyalashtirish manbalarini diversifikatsiya 
qilish dolzarb vazifalardan biri bo‘lib qolmoqda. Mintaqada kichik biznes va xususiy tadbirkorlikni qo‘llab-
quvvatlashning tizimli yondashuvini ta’minlash, zamonaviy moliyaviy va infratuzilmaviy mexanizmlarni tatbiq 
etish, shuningdek, xorijiy ilg‘or tajribani mahalliy sharoitga moslashtirish orqali hududlarda iqtisodiy barqarorlik 
va ijtimoiy farovonlikka erishish mumkin. Bu esa mamlakatning uzoq muddatli taraqqiyoti uchun muhim omil 
bo‘lib xizmat qiladi. 

